ԱՄՓՈՓԱԹԵՐԹ
«ՔԱՂԱՔԱՇԻՆՈՒԹՅԱՆ ԲՆԱԳԱՎԱՌՈՒՄ ԼԻՑԵՆԶԱՎՈՐՄԱՆ ՈՒ ՈՐԱԿԱՎՈՐՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	 1.ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ
	05.05.2023թ.

	
	N //15142-2023

	1. Նախագծի Հավելված 3-ի 10-րդ կետի 5-րդ ենթակետում առաջարկում եմ հստակեցնել ՇՄԶ կրեդիտների ստացման փաստը հաստատող փաստաթղթերի իսկությունը հավաստող տեղեկանքի վերաբերյալ կարգավորումը, քանի որ անհասկանալի է ՇՄԶ կրեդիտների ստացման փաստը հաստատող փաստաթղթից զատ լրացուցիչ տեղեկանք ներկայացնելու նպատակահարմարությունը, քանի որ ինքնին փաստը հաստատող փաստաթղթի առկայությունը, կարծում եմ, բավարար է, բացի այդ, պարզ չէ, թե ում կողմից է այդ տեղեկանքը ներկայացվելու և ինչ ընթացակարգով:
	
	Ընդունվել է:
Նախագծում կատարվել են համախատասխան փոփոխություններ:


	2. Նախագծի Հավելված 1-ի 1-ին կետում «կանոնակարգվում են» բառը փոխարինել «սահմանվում են» բառով:
3. Նախագծի 8-րդ կետի 1-ին և 2-րդ ենթակետերում առաջարկում եմ «իրավահաստատող» բառերը փոխարինել «հաստատող» բառերով:
4. Նախագծի 10-րդ կետի 1-ին ենթակետում «տալու» բառը փոխարինել «տալիս» բառով, ինչպես նաև 3-րդ ենթակետում հստակեցնել թղթային տարբերակով հայտ ներկայացնելու դեպքում փաստաթղթերը «ողջ ծավալով» ներկայացնելու վերաբերյալ դրույթը, այլապես ստացվում է, որ էլեկտրոնային եղանակով հայտ ներկայացնելիս փաստաթղթերը կարող են ներկայացվել ոչ ամբողջական, ինչը տրամաբանական չէ, քանի որ ոչ թղթային եղանակով հայտի ներկայացումը ենթադրում է զուտ փասթղթղթերի ներկայացում էլեկտրոնային եղանակով, այլ ոչ առհասարակ դրանց չներկայացում:
	
	
Ընդունվել է:
Նախագծում կատարվել են համախատասխան փոփոխություններ:



	5. Նախագծի 19-րդ կետում առաջարկում եմ դիտարկել հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության պարագայում հայտատուին դրանք շտկելու հնարավորություն ընձեռելու հարցը նախքան մերժելը՝ հիմք ընդունելով «Լիցենզավորման մասին» օրենքի 29-րդ հոդվածի 4-րդ մասը, որի համաձայն՝  լիցենզիա ստանալու հայտում կամ կից փաստաթղթերում ոչ էական թերությունների (վրիպակների, ոչ իրավաբանական անճշտությունների, թվաբանական սխալների և նման այլ բացթողումների) առկայության, ինչպես նաև փաստաթղթերը թերի լինելու դեպքում լիցենզավորող մարմինը դրանք հայտնաբերելու պահից 2 աշխատանքային օրվա ընթացքում առաջարկում է հայտատուին 5 աշխատանքային օրվա ընթացքում վերացնել թերությունները:
	
	Ընդունվել է:
Նախագծում սահմանվել է նոր կետ համաձայն որի հստակեցվել են թերությունների վերացման օրերը:


	 2. ՀՀ պաշտպանության նախարարություն
	28.04.2023թ.

	
	N ՊՆ/510/2221-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 3. ՀՀ ներքին գործերի նախարարություն
	08.05.2023թ.

	
	N 43/21/57034-23

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 4. ՀՀ կադաստրի կոմիտե
	03.05.2023թ.

	
	N ՍԹ/5833-2023

	    «Գույքի նկատմամբ իրավունքների պետական գրանցման մասին» ՀՀ օրենքի               16-րդ հոդվածի 1-ին մասի, ՀՀ կառավարության 2011 թվականի սեպտեմբերի 29-ի          N 1441-Ն որոշման պահանջների համաձայն՝ Հայաստանի Հանրապետությունում քարտեզագրության, գեոդեզիայի, չափագրման (հաշվառման) և հողաշինարարության գործունեության բնագավառում հայտատուների որակավորումն անցկացնում, որակավորման վկայականները տրամադրում, դրանց գործողությունը կասեցնում կամ դադարեցնում է Կադաստրի կոմիտեն: «Գեոդեզիական և քարտեզագրական գործունեության մասին» ՀՀ օրենքի 7-րդ հոդվածի 1-ին մասի համաձայն՝ գեոդեզիայի և քարտեզագրության բնագավառում պետական կառավարման լիազոր մարմինը Կադաստրի կոմիտեն է, որն ապահովում է գեոդեզիայի և քարտեզագրության բնագավառում պետական կառավարման իրականացումը:
   Վերոնշյալով պայմանավորված՝ առաջարկում ենք, որ Նախագծում նշված «Գեոդեզիական ծառայություններ» տեսակի գործունեության լիցենզիան տրամադրվի Կադաստրի կոմիտեի կողմից:
	
	Չի ընդունվել:
ՀՀՇՆ 13.01-2022 «Գեոդեզիական աշխատանքները շինարարությունում»
ՀՀ շինարարական նորմերը տարածվում են  շինարարությունում գեոդեզիական աշխատանքների կատարման, կառուցվող շենքերի (շինությունների) կոնստրուկցիաների երկրաչափական պարամետրերի ճշգրտության վերահսկման, շինարարական աշխատանքների ընթացքում դրանց ձևախախտումների (դեֆորմացիաների) և տեղափոխությունների մշտադիտարկման, վերակառուցման, ինժեներատեխնիկական ապահովման ցանցերի կառուցման վրա և կարելի է արձանագրել, որ Ձեր կողմից նշված իրավական հղումներով սահմանված լիազորող նորմերը խիստ տարանջատված են բարձրացված խնդրի գործառույթներից:
     
1. «Գույքի նկատմամբ իրավունքների պետական գրանցման մասին» ՀՀ օրենքի 16-րդ հոդվածի 1-ին մասը կարող է տարածվել միայն նույն օրենքի 1-ին հոդվածով սահմանված օրենքի կարգավորման շրջանակում, որը էականորեն տարբերվում է շինարարությունում գեոդեզիական աշխատանքներից :
2. ՀՀ կառավարության 2011 թվականի սեպտեմբերի 29-ի          N 1441-Ն որոշման ընդունման համար հիմք է հանդիսացել նախաբանում՝ 2011 թվականի հունիսի 23-ի ՀՕ-247-Ն օրենքի 3-րդ հոդվածի 1-ին կետի պահանջները, այն է.  պետության կողմից գույքի նկատմամբ գրանցված իրավունքների, սահմանափակումների ճանաչումը, երաշխավորումը և պաշտպանությունը :
3. «Գեոդեզիական և քարտեզագրական գործունեության մասին» օրենք, «Էներգետիկայի մասին» օրենք,«Էլեկտրոնային հաղորդակցության մասին» օրենք, «Ավտոմոբիլային ճանապարհների մասին» օրենք, Ջրային օրենսգիրք և այլն թվարկված բոլոր օրենսդրական կարգավորումներով լիազոր մարմին են հանդիսանում տարբեր պետական կառավարման մարմինները, սակայն քաղաքաշինության բնագավառում անհրաժեշտ ենք համարում ապահովել պետական կառավարման մեկ միասնական մոտեցում: Բացի այդ առաջարկված մոտեցումը հակասում է «Լիցենզավորման մասին» օրենքի 4-րդ հոդվածով սահմանված լիցենզավորման սկզբունքներին:

	5. ՀՀ կրթության, գիտության, մշակույթի և սպորտի նախարարություն 
	03.05.2023թ.

	
	N 01/18.2/10448-2023

	1. Նախագծի վերնագիրը և բովանդակությունը առաջարկում ենք համապատասխանեցնել լիազորող նորմերի պահանջին, որը բխում է «Նորմատիվ իրավական ակտերի մասին» օրենքի 12-րդ հոդված 1-ին մասի պահանջներից:
	 
	Չի ընդունվել:
Հաշվի առնելով այն հանգամանքը, որ թեստավորումը և ՇՄԶ հավաստագրումն հանդիսանում են  «Լիցենզավորման մասին» օրենքի 13-րդ հոդվածով սահմանված որակավորման պահանջներ, նախընտրում ենք Նախագծի վերնագիրը թողնել անփոփոխ:

	2. Առաջարկում ենք Նախագծի իրավական հիմքը լրացնել «Նորմատիվ իրավական ակտերի մասին» օրենքի 37-րդ հոդվածով:
	
	Ընդունվել է:
Նախագծում կատարվել է համապատասխան փոփոխություն:

	6. ՀՀ վարչապետի աշխատակազմի քաղաքացիական ծառայության գրասենյակ
	08.05.2023թ.

	
	N 42/43.7/15508-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 7. ՀՀ էկոնոմիկայի նախարարություն
	03.05.2023թ.

	
	N 01/8127-2023

	1. Նախագծի Հավելված 2-ի 3-րդ կետում հստակեցնել այն հարցը, թե որակավորման հանձնաժողովի կանոնադրությունն ինչ իրավական ակտով է հաստատվելու, ինչպես նաև՝ ինչ իրավական ակտով է հաստատվելու Հավելված 3-ի 38-րդ կետում մասնագետների գրանցամատյանի ձևը: Միասնական մոտեցում ապահովելու նպատակով առաջարկում ենք սույն իրավական ակտով հաստատել նշված գրանցամատյանի ձևը:
	
	Չի ընդունվել:
Հիմք ընդունելով ՀՀ Սահմանադրության 6-րդ հոդվածով սահմանված դրույթները,
նշված լիազորող նորմերը համապատասխանաբար սահմանված են  «Լիցենզավորման մասին» օրենքի 14-րդ հոդվածի 1-ին մասով և «Քաղաքաշինության մասին» օրենքի 10-րդ հոդվածի 1-ին մասի 21-րդ կետով:

	2. Ելնելով քաղաքացիական օրենսգրքի պահանջներից` առաջարկում ենք Հավելված 4-ում «իրավաբանական հասցե» բառերը փոխարինել «գտնվելու վայր» բառերով:
	
	Ընդունվել է:
Նախագծում կատարվել է համապատասխան փոփոխություն:

	 8. ՀՀ շրջակա միջավայրի նախարարություն
	11.05.2023թ.

	
	N 1/04.7/7852-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:


	9. ՀՀ պետական եկամուտների կոմիտե
	
	05.05.2023թ.

	
	
	N 01/3-4/26774-2023

	1. Առաջարկվում է նախագծի հավելված N1-ի 9-րդ կետի 4-րդ ենթակետի խմբագրությունը համապատասխանեցնել «Լիցենզավորման մասին» օրենքի 23.1-ին հոդվածի պահանջներին:
	
	Ընդունվել է:
Նախագծում կատարվել է համապատասխան փոփոխություն: Նախագծի 10-րդ կետում ավելացվել է 4-րդ ենթակետ:

	2. «Լիցենզավորման մասին» Հայաստանի Հանրապետության օրենքում փոփոխություն և լրացում կատարելու մասին»  օրենքով (ուժի մեջ է մտնում 17.12.2023թ․-ից) նախատեսվում է փոփոխել քաղաքաշինության բնագավառում լիցենզավորման ենթակա գործունեության տեսակները, իսկ նույն օրենքի 7-րդ հոդվածով սահմանվում է, որ քաղաքաշինության բնագավառում տրված լիցենզիաների գործողությունը դադարում է նույն օրենքն ուժի մեջ մտնելու օրվանից ինն ամիս հետո: 
Հաշվի առնելով այն, որ «Լիցենզավորման մասին» ՀՀ օրենքի 37-րդ հոդվածի վերջին պարբերության համաձայն՝ լիցենզիայի գործողությունը դադարեցվում է լիազոր մարմնի կողմից լիցենզիան ուժը կորցրած ճանաչելու միջոցով, պետական տուրքի ճիշտ հաշվառման նպատակով առաջարկվում է նախագծում ավելացնել դրույթ, որով կպարտավորեցվի լիազոր մարմնին ՀՀ օրենսդրությամբ սահմանված ձևաչափով ՀՀ պետական եկամուտների կոմիտե ներկայացնել տեղեկատվություն՝ քաղաքաշինության բնագավառում նախկինում տրված լիցենզիաների դասակարգման համար վերոնշյալ օրենքով սահմանված ժամկետում հայտ չներկայացրած և ուժը կորցրած ճանաչված լիցենզիաների վերաբերյալ:
	
	Ընդունվել է ի գիտություն:
Նշված խնդրի կարգավորումը նախատեսված է իրականացնել ՀՀ վարչապետի 2023 թվականի մարտի 23-ի N330-Ա որոշմամբ հաստատված միջոցառումների ցանկի 5-րդ և 7-րդ կետերով, որի արդյունքում սահմանված մարմինները կունենան հասանելիություն գրանցամատյաններից օգտվելու համար:

	 10. ՀՀ տարածքային կառավարման և ենթակառուցվածքների նախարարություն
	
05.05.2023թ.

	
	N ԳՍ/14.1/13143-2023

	1. Նախագծի նախաբանից հանել «Նորմատիվ իրավական ակտերի մասին» օրենքի 34-րդ հոդվածի 1-ին մասին արված հղումը, քանի որ նախագծի մեջ փոփոխություններ և լրացումներ չեն նախատեսվում:
	
	Ընդունվել է:
Նախագծում կատարվել է համապատասխան փոփոխություն:

	2. Նախագծի նախաբանից հանել «Լիցենզավորման մաuին» oրենքի 26-րդ հոդվածի 8-րդ մասին արված հղումը, քանի որ սույն որոշման համար այն չի համարվում լիազորող նորմ:
	
	Ընդունվել է:
Նախագծում կատարվել է համապատասխան փոփոխություն:

	3. Նախագծի վերնագիրը անհրաժեշտ է համապատասխանեցնել դրա բովանդակությանը:
	
	Չի ընդունվել:
Հաշվի առնելով այն հանգամանքը, որ թեստավորումը և ՇՄԶ հավաստագրումն հանդիսանում են  «Լիցենզավորման մասին» օրենքի 13-րդ հոդվածով սահմանված որակավորման պահանջներ, նախընտրում ենք Նախագծի վերնագիրը թողնել անփոփոխ:

	4. Նախագծի 3-րդ կետը համապատասխանեցնել «Լիցենզավորման մասին» օրենքի 14-րդ հոդվածի 4-րդ մասի պահանջներին, որի համաձայն՝ որակավորման կարգերի փոփոխման մասին իրավական ակտերն ուժի մեջ են մտնում դրանց պաշտոնական հրապարակումից վեց ամիս հետո, եթե այդ ակտով ավելի ուշ ժամկետ սահմանված չէ:
	
	Ընդունվել է:
Նախագծում կատարվել է համապատասխան փոփոխություն:

	5. Նախագծի 1-ին կետի 2-4-րդ ենթակետերում նշված հավելվածների վերնագրերն անհրաժեշտ է համապատասխանեցնել նախաբանում նշված լիազորող նորմերին:
	
	Չի ընդունվել:
Հաշվի առնելով այն հանգամանքը, որ նախաբանում նշված լիազորող նորմերի ձևակերպումները իրենց մեջ ներառում են ՀՀ վարչապետի 2023 թվականի մարտի 23-իN330-Ա որոշմամբ հաստատված միջոցառումներով նախատեսված առանձին իրավական ակտերի անվանումներ, նախընտրելի ենք համարում Նախագծի հավելվածների վերնագրերը թողնել անփոփոխ:

	 11. ՀՀ ֆինանսների նախարարություն
	15.05.2023թ.

	
	N 01/28/9339-2023

	1. Նախագծի նախաբանում առաջարկում ենք խմբագրել «Քաղաքաշինության մասին» օրենքին կատարված հղումը՝ «10-րդ հոդվածի 1-ին մասի զ.2-րդ և զ.5-րդ կետերին» բառերը փոխարինելով «10-րդ հոդվածի 1-ին մասի զ.2-րդ և զ.4-րդ կետերին» բառերով:
	
	Ընդունվել է:
Լիազորող ներմերը ուժի մեջ մտնելու հիմքով Նախագծի նախաբանում կատարվել է համապատասխանության շտկումներ:

	2. Նախագծի 1-ին կետի 1-ին ենթակետով հաստատվող կարգի 18-րդ և 19-րդ կետերում «16-րդ կետի» բառերն առաջարկում ենք փոխարինել «17-րդ կետի» բառերով:
	
	Ընդունվել է:
Նախագծում կատարվել է համապատասխան փոփոխություն:

	[bookmark: _Hlk131931932]3. Նախագծի 1-ին կետի 2-րդ ենթակետով հաստատվող քաղաքաշինության բնագավառում շարունակական մասնագիտական զարգացման կրեդիտավորման և հավաստագրման կարգի 10-րդ կետի համաձայն՝ հայտը` կից փաստաթղթերով, ուսումնասիրվում և բավարարվում կամ մերժվում է «Վարչարարության հիմունքների և վարչական վարույթի մասին» օրենքով սահմանված 30-օրյա ժամկետում: Առաջարկում ենք հանել նշված կետը, քանի որ այն վերաբերում է միայն վարչական վարույթի հարուցմանը, բացի այդ նույն կարգի 7-րդ և 11-րդ կետերով նախատեսված է, թե ինչ ժամկետներում է կոմիտեն ուսումնասիրելու հայտը, իսկ որակավորման հանձնաժողովն իրականացնելու համապատասխանության գնահատումը: Միևնույն ժամանակ առաջարկում ենք նույն կարգի 17-րդ կետում նշել, թե ինչ ժամկետում է տրվում հավաստագիրը կամ մերժվում հավաստագրի տրամադրումը:
	
	Ընդունվել է:
Նախագծում կատարվել է համապատասխան փոփոխություն:

	4. Նախագծի 1-ին կետի 3-րդ ենթակետով հաստատվող քաղաքաշինության բնագավառում մասնագետների թեստավորման կազմակերպման և իրականացման կարգի 12-րդ կետում անհրաժեշտ է «9-րդ կետով» բառերը փոխարինել «11-րդ կետով» բառերով:
	
	Ընդունվել է:
Նախագծում կատարվել է համապատասխան փոփոխություն:

	[bookmark: _Hlk136138641]5. Վերը նշված կարգի 22-րդ կետի 8-րդ ենթակետի համաձայն՝ թեստավորման մասնակիցները չեն կարող դուրս գալ սենյակից՝ մինչև թեստային առաջադրանքների կատարումն իր կողմից ավարտելը: Առաջարկում ենք խմբագրել նշված կետը անհրաժեշտության դեպքում նախատեսելով դուրս գալու հնարավորություն՝ թեստավորման խմբի անդամներից որևէ մեկի ուղեկցությամբ: Բացի այդ առաջարկում ենք նախատեսել դրույթ այն մասին, երբ թեստավորման ընթացքում անկախ մասնակցի կամքից տեխնիկական սխալի հետևանքով ընդհատվում է (խափանվում է) ընթացքը, այդ պարագայում ինչ ընթացակարգ պետք է սահմանվի:
	
	Ընդունվել է:
Նախագծում կատարվել է համապատասխան փոփոխություն:

	12. ՀՀ բարձր տեխնոլոգիական արդյունաբերության նախարարություն
	15.05.2023թ.

	
	N 01/17․2/4764-2023

	1. Նախագծի նախաբանում հղում է կատարվում «Նորմատիվ իրավական ակտերի մասին» օրենքի (այսուհետ՝ Օրենք) 34-րդ հոդվածի 1-ին մասին, մինչդեռ անհրաժեշտ է հղում կատարել Օրենքի 37-րդ հոդվածի 1-ին մասին՝ հաշվի առնելով այն հանգամանքը, որ Նախագծով մի շարք որոշումներ ուժը կորցրած են ճանաչվում:
	
	Ընդունվել է:
Նախագծում կատարվել է համապատասխան փոփոխություն:

	2. Նախագծի N 1 հավելվածի 8-րդ կետի 2-րդ ենթակետում անհրաժեշտ է հստակ նշել, թե ինչ իրավական ակտով են հաստատված «Քաղաքաշինության բնագավառում աշխատանքների կատարման և ծառայությունների մատուցման» գործելակարգերը:
	
	Ընդունվել է:
Նախագծում կատարվել է համապատասխան փոփոխություն:

	3. Նախագծի N 1 հավելվածի 13-րդ կետից առաջարկում ենք հանել «և օրենքով» բառերը՝ հաշվի առնելով այն հանգամանքը, որ օրենքի անվանումն արդեն իսկ նշված է:
	
	Ընդունվել է:
Նախագծում կատարվել է համապատասխան փոփոխություն:

	4. Նախագծի N 1 հավելվածի 18-րդ և 19-րդ կետերում «16-րդ» բառն անհրաժեշտ է փոխարինել «17-րդ» բառով՝ ճիշտ կատարելով ներքին հղումները՝ համաձայն Օրենքի 17-րդ հոդվածի 4-րդ մասի պահանջի:
	
	Ընդունվել է:
Նախագծում կատարվել է համապատասխան փոփոխություն:

	5. Նախագծի N 3 հավելվածի 10-րդ կետի 4-րդ ենթակետն առաջարկում ենք լրացնել «կամ աշխատանքային գրքույկից քաղվածքի» բառերով՝ հաշվի առնելով, որ աշխատանքային գրքույկները ներկայումս թվայնացված են:
	
	Ընդունվել է:
Նախագծում կատարվել է համապատասխան փոփոխություն:

	6. Նախագծի N 3 հավելվածի 12-րդ կետում «9-րդ» բառն անհրաժեշտ է փոխարինել     «11-րդ» բառով՝ ճիշտ կատարելով ներքին հղումները՝ համաձայն Օրենքի 17-րդ հոդվածի 4-րդ մասի պահանջի:
	
	Ընդունվել է:
Նախագծում կատարվել է համապատասխան փոփոխություն:

	 13. Ճարտարապետության և շինարարության Հայաստանի ազգային համալսարան
	15.05.2023թ.

	
	N Ե/336-23

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն

	 14. ՀՀ արդարադատության նախարարություն
	15.08.2023թ.

	
	N /27.2/36883-2023

	1. «Քաղաքաշինության բնագավառում լիցենզավորման ու որակավորման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին: Մինչդեռ Նախագծի նախաբանում նշված լիազորող նորմերում բացակայում են կրեդիտավորման կարգի, հաստատման և որակավորման ձևաթղթերը ՀՀ կառավարության կողմից հաստատելու վերաբերյալ դրույթներ: Ուստի Նախագիծն անհրաժեշտ է դիտարկել ՀՀ Սահմանադրության 6-րդ հոդվածի 2-րդ մասի համատեքստում:
	
	Ընդունվել է մասնակի:
Նախագծում «որակավորման ձևաթղթեր» ձևակերպումն փոխարինվել է «հավաստագրման» սահմանմամբ հաշվի առնելով «Քաղաքաշինության մասին» օրենքի 10-րդ հոդվածի 1-ին մասի 21-րդ կետով սահմանված լիազորող նորմը: Համապատասխան փոփոխություններ են կատարվել նաև հավելվածներում և համալրվել է որոշման նախագծի նախաբանում նշված լիազորող նորմերի շարքը: Որոշման նախագծի վերնագրում «որակավորման» բառը թողնվել է անփոփող՝ հաշվի առնելով «Լիցենզավորման մասին» 
 Օրենքի 13-րդ հոդվածի 2-րդ մասով սահմանված դրույթները, համաձայն որի 
անձի մասնագիտական որակավորում ունենալու փաստը պետք է հավաստվի որակավորման ստուգման արդյունքում լիազորված մարմնի կողմից տրված համապատասխան փաստաթղթերով (վկայականներով, դիպլոմներով կամ օրենսդրությամբ նախատեսված այլ փաստաթղթերով): Բացի այդ, թե՜ կրեդիտավորումը, թե՜ թեստավորումն հանդիսանում են որակի ստուգման տեսակներ, որի վերջնարդյունքը հավաստվում է հավաստագրի տրմամբ:

	2. Նախագծի վերնագիրը և բովանդակությունը առաջարկում ենք համապատասխանեցնել լիազորող նորմերի պահանջին, որը բխում է «Նորմատիվ իրավական ակտերի մասին» օրենքի 12-րդ հոդված 1-ին մասի պահանջներից:
	
	Ընդունվել է ի գիտություն: 
Նախագիծը խմբագրվել է 1-ին կետով ներկայացված առաջարկությունների տրամաբանության շրջանակում:

	3. Նախագծի 1-ին հավելվածի 26-րդ կետի «5 օրյա ժամկետում» բառերն անհրաժեշտ է փոխարինել «5 աշխատանքային օրվա ընթացքում» բառերով՝ նկատի ունենալով «Լիցենզավորման մասին» օրենքի 29-րդ հոդվածի 5-րդ մասի պահանջները:
	
	Ընդունվել է:
Նախագծում կատարվել է համապատասխան փոփոխություն:

	4. Նախագծի 1-ին հավելվածի 29-րդ կետի համաձայն՝ լիցենզիաները և (կամ) ներդիրը տրվում է բացառապես էլեկտրոնային եղանակով` 5 տարի ժամկետով, հայերեն լեզվով:
Այս առումով անհրաժեշտ է նկատի ունենալ 2022 թվականի նոյեմբերի 16-ի ««Լիցենզավորման մասին» օրենքում լրացումներ և փոփոխություններ կատարելու մասին» ՀՕ-431-Ն օրենքի (այսուհետ՝ Օրենք) 2-րդ հոդվածի 2-րդ մասով լրացվող 8-րդ մասի դրույթները, համաձայն որոնց՝ սույն օրենքով նախատեսված լիցենզավորման և որակավորման ստուգման անցկացման կարգերին համապատասխան՝ լիցենզիան և ներդիրները կարող են տրվել էլեկտրոնային եղանակով (էլեկտրոնային համակարգի կիրառմամբ): Վերոգրյալից ակնհայտ է դառնում, որ Օրենքը չի նախատեսում բացառապես էլեկտրոնային եղանակով լիցենզիա և ներդիրներ տրամադրելու հնարավորություն, ուստի Նախագծի 1-ին հավելվածի 29-րդ կետն անհրաժեշտ է խմբագրել՝ դրանում նախատեսելով նաև այլ եղանակով լիցենզիա ստանալու հնարավորություն: 
Խմբագրման կարիք ունի նաև 44-րդ և 46-րդ կետերի՝ երկարաձգմանը վերաբերող կարգավորումների՝ բացառապես էլեկտրոնային եղանակով իրականացնելու պահանջ նախատեսելու կարգավորումը, քանի որ այն հակասում է «Լիցենզավորման մասին» օրենքի 30-րդ հոդվածի 5-րդ մասի կարգավորումներին:
Վերոգրյալը հաշվի առնելով խմբագրման կարիք ունի նաև Նախագծին կից ներկայացված մյուս հավելվածներում նախատեսված համանման կարգավորումները:
	
	Ընդունվել է:
Նախագծում կատարվել է համապատասխան փոփոխություն:

	5. Նախագծում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:
	
	Ընդունվել է:

